
Annotatsiya: Maqola ingliz tili darslarida kursantlarning bilish faolligini 

oshirishda tinglab tushunish ko`nikmasini shakllantirish usullariga bag'ishlangan. Oliy 

o'quv yurti kursantlarining bilish faolligini oshirishning  ahamiyati ko'rsatilib,  bilish 

faolligini oshirishda tinglab tushunish ko`nikmasini shakllantirish o`rgatish bo`yicha 

tavsiyalar berilgan.   

Tayanch so'zlar: bilish faolligini oshirish, tinglab tushunish ko`nikmasini 

shakllantirish o`rgatish, ixtisosiy o'qitish, kursantlarning qiziqishini oshirish.  

 

 Kursantlarning bilish faolligini oshirish, albatta, ularning tinglab tushunish 

ko`nikma va malakalarini shakllantirish bilan ham uzviy bog`liqdir. Bu esa, faqatgina 

amaliyotni talab qiladi, turli mazmundagi matnlarni tinglash  va mashqlar bajarish 

orqali tinglab tushunish bo`yicha ko`nikma va malakalar shakllanadi. Ma`lumki, 

bilimlar ma`lum bosqichda o`zlashtiriladi, ya`ni tinglanadi yoki o`qiladi, taqlid 

qilinadi, gapirish va yozuvda qo`llaniladi, shuningdek, aynan shu bosqichlarda 

kursantlarning bilish faolligi oshib boradi.   

 Tadqiqotlarning ko`rsatishicha, nizo va tushunmovchiliklarning 60% i tinglab 

tushunish ko`nikmasining yetarli darajada shakllanmaganligi sababli yuzaga kelsa, 

atigi 1 % i o`qish ko`nikma va malakalarining yetarli bo`lmaganligi uchun paydo 

bo`lmoqda. Tinglab tushunish ko`nikmasining shakllanganligi nafaqat kursantlarning 

akademik ko`nikmasi sifatida namoyon bo`ladi, balki kasbiy, ya`ni, harbiy 

faoliyatlarida ham as qotadi.  

 Kursantlar turli darajada tinglashlari mumkin, masalan, matn mazmunini to`liq 

tushunish, ya`ni chalg`ituvchi savollarga to`g`ri javob berishga qiynalmaslik 

kursantlarning faol tinglash  bosqichlarida namoyon bo`ladi va aksincha, sanalar, oylar, 

hafta kunlari, joy nomlari, shaxslar haqidagi ma`lumotlarni olish maqsadidagi tinglash 

passiv tinglash hisoblanadi. Tinglab tushunish ko`nikmasini shakllantirish, ya`ni 

ularning bilish faolligini oshirish bir qator afzalliklarga ega. Masalan, tinglab tushunish 

ko`nikmasi shakllangan kursantlar nafaqat mashq bajarish jarayonida yutuqlarga 

erishadilar, balki hayotning barcha jabhalarida ham undan unumli foydalanishadi, 

shuningdek, ularning o`zlariga bo`lgan ishonchlari ham oshib boradi. Kursantlarda 

tinglab tushunish ko`nikmasini shakllantirish orqali biz ingliz tilida fikrlarni og`zaki 

va yozma izhor eta olish ko`nikmalarini ham shakllantirishga erishamiz. Kursantlar 

ingliz tilida tinglagani sari ularning bilish faolligi oshib boradi, keyinchalik  uni nutqda 

qo`llash istagi paydo bo`ladi. Kursantlarning bilish faolligi oshgan sari ularning ongli 

ravishda tinglashlari ham rivojlanib boradi, buning natijasida ularda o`z kuchiga 

ishonish, tashvish va tushkunliklardan xoli bo`lish kabi psixologik holatlar kuzatiladi. 

Bu esa, ularning tengdoshlari bilan ingliz tilida erkin suhbatga kirishishlari, turli 

mavzularda bahslar olib borishlariga yordam beradi. Shuning uchun ham, o`qituvchilar 

tinglab tushunish ko`nikmasini shakllantirishning samarali usul va vositalari bilan 

qurollantirilishi kerak. Ularni quyida ko`rib chiqamiz: 

Matn oldi mashqlar 

1. Auditoriyada tinglash uchun muhit yaratish. 

Tinglab tushunishga mo`ljallangan audiomaterialni tinglash jarayonida 

auditoriyadagi imkoniyatlar hisobga olinishi zarur, o`qituvchi  imkon qadar tinchlikni 

saqlashga, zarur paytda quloqchinlardan foydalana olishlarini ta`minlashga mas`uldir. 

2. Tinglab tushunishni amalga oshirish bo`yicha yo`riqnomalar berish. 

Ushbu bosqichda, o`qituvchi tomonidan tinglab tushunish vositalari va 

mashqlarini bajarish bo`yicha tavsiyalar beriladi. Masalan, audiomatnning tezligi va 

balangligiga e`tibor qaratish ham asosiy omillardan biri hisoblanadi. Shuningdek, oldin 

mavzuni o`qish va keyinchalik mashqning maqsadi kabilarga e`tibor qaratish,  

savollarni ko`zdan kechirish, kalit so`zlarni aniqlab olish va diqqatni ularga qaratish 

kabi ishlar tinglab tushunish ko`nikmasini shakllantirishga yordam beradigan birinchi 

bosqichdir.   

4. Scaffold qayd qilish. 

Kursantlar  tinglab tushunishdagi materialning asosiy mohiyatiga diqqatlarini 

qaratishlari uchun o`qituvchi tomonidan tuzilgan klaster va diagrammalardan 

foydalanishlari zarur, shuningdek, kursantlar tinglash jarayonida qaydlar qilish va turli 

talaffuzga ega bo`lgan matnlarni ham tinglashlari va mazmunini ilg`ab olish bilan 

bog`liq bo`lgan mashqlarni bajarishlari muhim ahamiyatga ega.  

 

Tinglash jarayonida kursantlar harbiy muloqot olib borish jarayonini va 

beriladigan buyruqlarni yozib boradi va klaster shaklida shakllantiradi. Ushbu 

jarayonda kursantlar tinglab tushunish materialini qanchalik darajada tushuna olganligi 

tekshiriladi. Masalan,  

Give warning 

Charge weapons 

Fire warning shorts 

Use deadly force  

5. Muammoni yechish strategiyasi. 

Tinglab tushunish jarayonida kursantlar so`zlarning ma`nosini anglash bilan 

bog`liq bo`lgan muammoga duch kelishsa, matndagi kalit so`zlarni ilg`ab olish kabi 

amallar olib borilishi zarur.  Kursantlar mustaqil ravishda tinglab tushunishi jarayonida 

https://scientific-jl.com/new


JOURNAL OF NEW CENTURY INNOVATIONS 
 

https://scientific-jl.com/new                                                        Volume–72_Issue-1_March-2025 294 294 

audiomaterialni vaqtincha to`xtatib turib, zarur paytda yana qaytib eshitish 

imkoniyatiga ega bo`lishlari zarur. Yuqorida keltirilgan tavsiyalar tinglab tushunish 

jarayonida amalga oshiriladi.  

Ushbu mashqni bajarish jarayonida kursantlar ma`lumot olishga diqqatlarini 

qaratishlari va zarur hollarda audiomaterialni to`xtatish va yana bir marta tinglash kabi 

amallarni bajarishadi. Ushbu jarayonda kursantlarda so`zlarning talaffuzi va matn 

tezligi bilan bo`lgan ba`zi bir muammolarni hal qilish imkoniyati paydo bo`ladi. 

Matndan keyingi mashqlar 

6. Tinglab tushunish ko`nikmasining shakllanishi. 

Kursantlar audiomatnning asosiy g`oyasini anglashlari, uning mohiyatini tahlil 

qilish kabi ishlarni bajarishadi. Shuningdek, matn mazmuniga daxldor bo`lgan savol-

javob mashqlari, matn mazmunini bir-birlariga so`zlab berish va muhokama qilish kabi 

amallar matndan keyingi mashq sifatida bajariladi. Ushbu ishlarni turlicha 

tashkillashtirish mumkin, masalan, kursantlarning sherikchilikdagi faoliyati, kichik 

guruhlarda yoki yakkanutq(monolog)lar orqali amalga oshirish mumkin. Bu bilan bir 

qatorda, kursantlar tinglagan mavzudagi materiallar bo`yicha fikrlarini yozma nutqda 

ham ifodalashlari mumkin, ya`ni video va audiomateriallarga o`z munosabatlarini 

insho va bayonlarda aks ettirishlari mumkin. Masalan, quyidagi mashqdan keyin 

kursantlarning tinglab tushunish ko`nikmasi shakllanib, uni gapirish yoki yozuvda 

qo`llash imkoniyati yaratiladi. 

Listen to the example conversation and check. Now practise your 

conversation. 

Kursantlar audiomatnni tinglab tushunib uni taqlid qilgan holda o`zlari shu 

mavzuda suhbat olib borishadi. Yuqorida keltirilgan tinglab tushunish ko`nikmasini 

shakllantirishga mo`ljallangan usullar ingliz tili o`qitish jarayonida kursantlarning 

bilish faolligini oshirishga xizmat qiladi.  

